Cofnodion Cyfarfod Misol Cyngor Cymuned Llanedi a gynhaliwyd ar 
yr 20fed o Fai 2009 yn Arlan Gwili, Yr Hendy

Yn bresennol:



Y Cynghorydd J.L. Griffiths (Cadeirydd)
Y Cynghorwyr D.M. Davies, Mrs. J.L. Downes, D.M. Evans, R.B. Evans, W.A. Evans, O.L. Hathway, S.W. Higgins, J.T. Jones, S.J. Lloyd-Janes, R.C. Roberts, Mrs B. Thomas

                        Mr. O.J. Jones (Clerc).

                        Mr. E.H. Jones (Tirfesurydd).

                        Mr. E. Williams (Un Llais Cymru).

                        Mr. B. Hopkin (Trigolyn)

1. Ymddiheuriadau am eu amhresenoldeb

Ymddiheuriodd y canlynol am fethu a bod yn bresennol yn y Cyfarfod:

Y Cynghorwyr D.T. Enoch, Mrs. H.M. Funnell, G.B. Thomas.

2. Un Llais Cymru - Aelodaeth

Estynnodd y Cadeirydd groeso cynnes i Mr. Elfyn Williams, Swyddog Datblygu Un Llais Cymru, oedd yn mynychu’r Cyfarfod dan wahoddiad y Cyngor er mwyn rhoi gwell mewnwelediad i’r Cyngor o’r manteision o fod yn aelod o’i fudiad.

Eglurhaodd Mr. Williams mai corff cynrichioli cynghorau tref a chymunedau bach a mawr yng Nghymru oedd Un Llais Cymru a’i fod yn cael ei gydnabod felly yn gyffredinol. Mae’r corff yn gweithio’n agos gyda Llywodraeth Cynulliad Cymru a phartneriaid eraill i hybu diddordebau cynghorau lleol. Fe arwyddwyd protocol ffurfiol yn ddiweddar oedd yn tanategu perthynas Llywodraeth y Cynulliad gydag Un Llais Cymru ac yn egluro sut y mae’r ddau gorff yn gweithio gyda’i gilydd er budd y cynghorau lleol a’r cymunedau sy’n cael eu gwasanaethu ganddynt. Sefydlwyd protocol hefyd sy’n selio’r perthynas agos gyda Chymdeithas Clercs Cynghorau Lleol.

Rhestrodd Mr. Williams rhai o’r gwasanaethau a manteision penodol y mae Un Llais Cymru yn rhoi i’w aelodau, gan gynnwys cyngor cyfreithiol am ddim a chyngor cyffredinol ar wella darpariaeth gwasanaethau; cymorth ac arweiniad ar faterion cyflogaeth; cyngor arbenigol ar faterion ariannal gan gynnwys archwiliadau; cyrsiau hyfforddi a seminarau; cytundebau ffafriol ar gyfer ‘aelodau yn unig’ gyda chyflenwyr dibynadwy; cylchlythr bob chwarter, yn tanlinellu datblygiadau yn y sector; cynhadledd blynyddol; casglu a rhannu gwybodaeth ar arferion gorau a thudalen we ag adran arbennig ar gyfer aelodau yn llawn gwybodaeth diddorol. Roedd rhai o’r gwasanaethau hyn ar gael i gynghorau nad oedd yn aelodau ond am bris llawer yn uwch.
Yna, dan wahoddiad y Cadeirydd, gofynnodd yr Aelodau gyfres o gwestiynau a phwyntiau addas i’r gwestai a derbyniwyd atebion uniongyrchol oedd yn cynnwys cymaint o fanylion ag oedd yn bosib yn ôl yr amser oedd ar gael.

Diolchodd y Cadeirydd Mr. Williams yn ddidwyll am gymryd yr amser i ymweld â’r Cyngor ac am roi gymaint o wybodaeth o ansawdd uchel mewn cyfnod byr o amser.

Ar ôl i Mr. Williams adael, cafwyd dadl drylwyr ynglŷn â challineb a gwerth ymuno ag Un Llais Cymru o’i gymharu â’r gost o wneud hyn. Cadarnhaodd y Clerc bod y tâl aelodaeth ar gyfer 2009-2010 yn dod i £584 a bod y cyfanswm yma yn dod i £0.24 y cartref ar gyfer cyfanswm o 2,435 o gartrefi (yn ôl y Rhestr Prisio).

PENDERFYNWYD y byddai’r Cyngor yn gwneud cais i ymuno ag Un Llais Cymru ar gyfer y flwyddyn 2009-2010 ac y byddai’r tâl aelodaeth o £584 yn cael ei dalu.

3. Materion Personol y Cadeirydd

Ymatebodd y Cadeirydd i ofidion rhai o’r Aelodau, gan gadarnhau (fel yr adroddwyd yn y Cyfarfod diwethaf) ei fod wedi mynychu Cyfarfod Blynyddol Cyngor ar Bopeth Cymru (Citizens’ Advice Bureau) Ardal Rhydaman ar ran y Cyngor. Nododd hefyd bod llawer o bobl yn bresennol yn y cyfarfod. Dywedodd unwaith eto fod yr argraff a dderbyniodd o’r sefydliad, o ystyried bod yr erlyniadau yn erbyn cyn-weithwyr y Bureau wedi’u cyhuddo o ddwyn yn parhau, yn un da a bod y sefydliad yn ymddangos yn drefnus ac mewn dwylo da.
NODWYD.

4. Cadarnhau’r Cofnodion

PENDERFYNWYD cadarnhau ac arwyddo Cofnodion Cyfarfod Misol Cyngor Cymuned Llanedi o’r 1af o Ebrill 2009.
      MATERION ARIANNOL
5. Wedi’i dderbyn

Dywedodd y Clerc fod y swm canlynol wedi cael ei dderbyn:-

Cyngor Sir Caerfyrddin - £30,166.66

NODWYD.

6. Taliadau

(a) PENDERFYNWYD gwneud y taliadau canlynol:-

I.Q.P. - £497.00

Minton Treharne & Davies Limited - £195.00

E.H. Jones - £6.70

Cyngor Sir Caerfyrddin - £1,309.00

Cyngor Sir Caerfyrddin - £5,167.00

O.J. Jones - £43.31

O.J. Jones - £46.78

ASE Professional Cleaning Ltd. - £471.50

G. Davies - £890.00

(b) Wrth ystyried y taliadau uchod cytunodd Aelodau (fel y mynegwyd gynt) bod angen adolygu tâl a chostau’r Clerc a bod angen ail-ystyried sut y gyfrifir ei gostau.

PENDERFYNWYD ymgymryd â’r adolygiad yma cyn gynted ag y bod modd.

7.     Materion ariannol eraill
Dywedodd y Clerc bod Hysbysiad Archwiliad wedi ei dderbyn o BDO Stoy Hayward LLP, yr Archwilydd Allanol, a mai’r dyddiad penodedig ar gyfer yr archwiliad oedd Medi 18fed 2009.

      NODWYD.

      HAMDDEN

      Mannau Amwynder
8.     Parc Fferws, Tycroes

Ystyriwyd ein safbwynt o ran yr yfed a fandaliaeth a ddisgrifiwyd yn Adroddiad y Tirfesurydd.

      PENDERFYNWYD cadw golwg ar y mater.

      Mannau Chwarae
      9.     Parc Yr Hendy
(a)  Soniodd y Cynghorydd S.J. Lloyd-Janes am gynnydd y cynllun ail-ddatblygu arfaethedig ar gyfer Parc Yr Hendy, gan ddatgan bod Cyfarfod Cyhoeddus wedi ei gynnal ble y cytunwyd y dylai’r arian wedi ei godi yn ystod yr ymgyrch aflwyddianus i achub y pwll nofio gael ei drosglwyddo i’r Cyngor Cymuned ar gyfer ailddatblygu’r parc gan obeithio y byddai’n cryfhau sefyllfa’r Cyngor wrth wneud cais am grant (gan mai dyma ei brif rôl yn y bartneriaeth gyda Phwyllgor y Parc a’r Awdurdod Sir). Er hyn, cynigiwyd oedi trosglwyddo’r arian tan mis Medi er mwyn osgoi cosb am dynnu arian o flaen amser o’r cyfrif priodol. Erbyn hynny, byddai’r cyfanswm wedi codi i ryw £18,000. Ychwanegodd y Cynghorydd Lloyd-Janes y byddai’n addas rhoi amod o orfod cynnwys cofeb priodol i gyflawniadau’r gwirfoddolwyr allgarol oedd wedi adeiladu’r pwll nofio yn y cynllun ailddatblygu.
PENDERFYNWYD cadw golwg ar y mater.

(b) Datganodd y Clerc nad oedd ganddo unrhyw fanylion ynglŷn a gwaith hir-ddisgwyliedig yr Awdurdod Sir i gywiro arwyneb y tir o dan y man cyfarfod ieuenctid ym Mharc yr Hendy a fu’n rhodd gan y Cyngor.

PENDERFYNWYD cadw golwg ar y mater.

      10.     Cyngor Sir Caerfyrddin – Hyfforddiant ar gyfer Arolygu Mannau Chwarae
      Gosododd y Clerc lythr ger bron y Cyngor o’r Cyngor Sir yn sôn am sesiwn hyfforddi ar gyfer arolygwyr mannau chwarae a fyddai’n cael ei gynnal yn y dyfodol agos.

      NODWYD.

      Clybiau Chwaraeon

      11.     C.R. Tycroes – Cymorth Ariannol Ychwanegol


Gosododd y Clerc lythr ger bron y Cyngor a dderbynwyd gan Gadeirydd Clwb Rygbi Tycroes, oedd yn cynnwys gwybodaeth manwl ynglŷn â’r darpariaeth a sefydlwyd ar gyfer cefnogi a datblygu rygbi yn ardal Tycroes ar gyfer gwahanol oedrannau ac i fechgyn a merched. Pwysleisiwyd hefyd bwysigrwydd rôl y Clwb Rygbi yn y gymuned, ac i orffen, gofynwyd am gadarnhad o’r cyfraniad yr oedd y Cyngor yn barod i wneud tuag at gost y cynllun arfaethedig i ymgymryd â gwaith draenio sylweddol ond hanfodol ar un o’r ddau faes rygbi.
 
Bu hefyd i’r Aelodau ystyried y gwybodaeth a gyfrannodd Adroddiad y Tirfesurydd, a ehangwyd yn y Cyfarfod. Fe atgoffwyd y Cyngor ei fod wedi cadarnhau’r bwriad, mewn egwyddor, i roi cefnogaeth ariannol sylweddol i’r cynllun fel rhan o’r prosiect parhaol i helpu holl glybiau chwaraeon ei ardal. Fe gydnabyddwyd fod y Clwb wedi gwneud pob ymdrech i sicrhau ariannu o ffynhonellau eraill ond heb gyfraniad sylweddol gan y Cyngor ni fyddai’n bosib ymgymryd â’r gwaith – a byddai’r canlyniad yn negyddol iawn.

      PENDERFYNWYD y byddai grant o £22,000 (fel rhan o’r prosiect parhaol i roi cymorth i holl glybiau chwaraeon yr ardal) yn cael ei roi i C.R. Tycroes fel cyfraniad at gostau’r gwaith draenio, ar yr amod y byddai’r Clwb yn cadw ei air ac yn parhau â’r broses o sefydlu tîm merched.

      (Dangosodd y Cynghorwyr D.M. Evans a S.W. Higgins eu diddordeb)

      12.     Clwb Criced Yr Hendy – Cymorth Ariannol Ychwanegol
 
Yn ychwanegol i’r Adroddiad ysgrifenedig, cadarnhaodd y Tirfesurydd y byddai cyfarfod yn cael ei gynnal yr wythnos ganlynol rhwng swyddogion Clwb Criced Yr Hendy a’r Clerc ac ef.
      PENDERFYNWYD:-


Cadw’r addewid i dalu am gostau llogi maes ar gyfer Clwb Criced Yr Hendy yn ystod tymor 2009 (fel rhan o’r prosiect parhaol i roi cymorth i holl glybiau chwaraeon yr ardal); a 

 
Chadw golwg ar y mater o’r gwaith draenio hanfodol yng Nghlwb Criced Yr Hendy.

      13.     C.P. Yr Hendy a C.P. Hendy Juniors – Cymorth Ariannol Ychwanegol

Rhoddodd y Tirfesurydd eglurhad pellach o’r gwybodaeth a roddwyd yn ei Adroddiad.

      PENDERFYWYD parhau i dalu costau llogi a costau cynnal a chadw’r maes pêl-droed yn Yr Hendy (fel rhan o’r prosiect parhaol i roi cymorth i holl glybiau chwaraeon yr ardal). 

      14.      C.R. Yr Hendy – Cymorth Ariannal Ychwanegol


Nid oedd gan y Tirfesurydd unrhywbeth i ychwanegu i’r Adroddiad ysgrifenedig am fwriad a/neu anghenion C.R. Yr Hendy.      
      PENDERFYNWYD aros am newyddion pellach gan C.R. Yr Hendy.

      Hewlydd a Diogelwch ar y Ffyrdd

      Goleuo

      15.     Yr Hen Gapel – Polyn Golau

Ystyriodd yr Aelodau’r wybodaeth ynglŷn â gosod polyn golau newydd yn y lleoliad uchod a grybwyllir yn Adroddiad y Tirfesurydd.      

      NODWYD.

      Diogelwch ar y Ffyrdd

      16.     Tawelu Traffig ar Heol Ebenezer, Llanedi


Roedd y Clerc yn flin i orfod adrodd ei fod wedi derbyn newyddion gan y Cyngor Sir bod Ysgol Llanedi wedi bod yn aflwyddianus eleni gyda’i chais i dderbyn grant ar gyfer gosod llwybr diogel i’r ysgol/cynllun tawelu traffig ger yr ysgol. Eglurhaodd y Clerc bod hyn yn golygu na fyddai’n bosib ymgymryd â chynllun cyfunol yn Llanedi fel y crybwyllwyd.
      PENDERFYNWYD cyfeirio’r posibilrwydd o ymgymryd ag ail rhan y cynllun taweli traffic yn Heol Ebenezer, Llanedi at y Pwyllgor Polisi Strategol ac aros am ei adroddiad.

      17.     Tawelu Traffig ar Heol Tycroes, Tycroes


Roedd y Tirfesurydd yn falch o allu cadarnhau fod yr arwyddion cyflymder sy’n cael eu cynnau gan gerbydau yn y lleoliad uchod wedi cael eu gosod ac yn gweithio.
      NODWYD.

      18. 
Tawelu Traffig ar Heol y Parc/Heol Llannon, Yr Hendy

Yn sgil yr hyn a grybwyllwyd yn Adroddiad y Tirfesurydd ynglŷn â’r cynllun uchod, rhoddwyd caniatâd gan y Cadeirydd i Mr. B. Hopkin, trigolyn lleol oedd yn bresennol yn y Cyfarfod, i annerch y Cyfarfod er mwyn mynegi amheuon ei gymdogion a’i amheuon ei hun am y cynllun.
      PENDERFYNWYD:-


Hysbysu’r Awdurdod Sir o’r pryderon hyn ac aros am ymateb y Cyngor Sir (ac unrhyw newidiadau i’r cynllun); ac


Unwaith y derbynnir unrhyw ateb, pasio’r mater i’r Pwyllgor Polisi Strategol er mwyn ei ystyried gyda chynlluniau diogelwch ar y ffyrdd eraill mewn cyd-destun strategol.

      19.     Polion Trydan ar y Palmant ar Heol y Fforest
      Unwaith eto, nid oedd gwybodaeth ar gael i’w rannu ynglŷn â’r mater yma.

PENDERFYNWYD pwyso ar yr Awdurdod Sir i symud ymlaen â’i ymgynghorion gyda BT ynglŷn â’r mater yma.
      Arosfannau Bws

20. Arosfannau Bws yn Yr Hendy

Rhoddodd y Tirfesurydd fwy o wybodaeth ynglŷn â’r arosfannau bws uchod a grybwyllwyd yn ei Adroddiad.

PENDERFYNWYD y byddai’r Tirfesurydd yn:-

Parhau i fonitro cyflwr yr arosfannau bws er mwyn asesu effeithiolrwydd y gwaith glanhau rheolaidd; ac

Archwilio cyflwr y cafnau a pheipiau glaw ar yr arosfannau ac adrodd yn ôl i’r Cyngor.

Hewlydd a Diogelwch ar y Ffyrdd – Materion Eraill

21.     Gosod Basgedi Crog
Roedd y Tirfesurydd yn flin nad oedd wedi cael y cyfle i dderbyn gwybodaeth am gostau ar gyfer y cynnig uchod, fel y bwriadwyd, ond y byddai’n gwneud hyn cyn gynted â phosib.

PENDERFYNWYD aros am Adroddiad pellach gan y Tirfesurydd.
      STRATEGAETH CYMUNEDOL     

      Neuaddau’r Gymuned

22.     Grantiau Blynyddol ar gyfer Neuaddau’r Gymuned - Cydnabyddiaeth 

Gosododd y Clerc lythyron ger bron y Cyngor yn cydnabod bod y cyrff canlynol wedi derbyn eu grantiau blynyddol:-

Neuadd y Pentref, Tycroes;

Grwp Sgowtiaid 1af Tycroes; ac

Aelwyd yr Urdd Yr Hendy.

NODWYD.

      Cynlluniau Eraill
      23.     Strategaeth Ieuenctid ar gyfer Yr Hendy
(a) Datganodd y Clerc nad oedd ganddo unrhyw beth pellach i ddweud ar hyn o bryd, heb law am y ffaith ei fod yn deall fod Clwb Ieuenctid Yr Hendy yn boblogaidd tu hwnt. 

      PENDERFYNWYD aros am adroddiad pellach gan y Clerc.

(b) Dywedodd y Clerc ei fod yn hapus iawn i sôn am ei gyfarfod gyda Miss Sarah Powell o’r Cyngor Sir i drafod y posibilrwydd o weithio gyda phobl ifanc Yr Hendy a’r Ardal er mwyn gallu sefydlu fforwm neu gyngor ieuenctid. Mae Miss Powell wedi dangos brwdfrydedd ynghylch y syniadau hyn ac wedi sôn am sawl gweithgaredd posib y mae ganddi brofiad ohonynt mewn ardaloedd eraill. I ddechrau, cytunodd i gysylltu â’r bobl ifanc yn yr ardal i weld beth oedd eu dymuniadau ac efallai eu helpu i drefnu cynllun ‘untro’ a fyddai’n gallu arwain at gynlluniau mwy uchelgeisiol os oedd yr un cyntaf yn llwyddiannus. Pwysleisiodd, fodd bynnag, y byddai’n bwysig i Aelodau ddangos diddordeb personol ym mha bynnag weithgareddau byddai’n cael eu trefnu.

      PENDERFYNWYD aros am newyddion pellach gan Miss Powell.
24.     Gwobr Cyrhaeddiad Ieuenctid
Codwyd y cwestiwn os oedd yn bosib i’r Cyngor i weithredu ar y cynnig a wnaethpwyd yn y Cyfarfod Misol diwethaf gan y Cadeirydd ar y pryd, Y Cynghorydd Mrs. B. Thomas, i roi gwobr penodol ar ran y Cyngor yn cydnabod cyrhaeddiad arbennig ym maes chwaraeaon neu unrhyw faes arall gan bobl ifanc oedd yn byw yng Nghymuned Llanedi.

PENDERFYNWYD aros tan y Cyfarfod nesaf i ystyried y mater.

25.     Cynllun Iaith Gymraeg  – Seminar Hyfforddi ar yr Iaith Gymraeg
Gosododd y Clerc ger bron y Cyngor wahoddiad gan Ganolfan Cymraeg i Oedolion De-Orllewin Cymru i Seminar i’w gynnal yng Ngwesty’r Marriot, Abertawe ar y diwrnod canlynol, 21fed o Fai 2009. Byddai’r Seminar yn cynnwys lawnsio’r ddogfen newydd ‘Canllawiau ar gyfer Hyfforddiant Iaith Gymraeg yn y Gweithle’ a gyhoeddwyd gan Lywodraeth y Cynulliad mewn partneriaeth â Bwrdd yr Iaith Gymraeg a Chanolfannau Cymraeg i Oedolion.
Sylwodd y Clerc na fyddai’n ymarferol trefnu i rywun fynychu’r digwyddiad ac mewn gwirionedd dim ond dau weithiwr, sef y Tirfesurydd ac ef ei hun, oedd gan y Cyngor a’u bod yn glynu i Gynllun Iaith Gymraeg presennol y Cyngor (byddai’r Cynllun yn cael ei adolygu yn ystod y Cyfarfod misol nesaf). Er hynny, mynegodd Mr. Jones y byddai’n syniad da bod yn ymwybodol o argaeledd y ‘Canllawiau’ ar gyfer y dyfodol.

NODWYD. 

Grantiau eraill
26.     Ceisiadau am Gymorth Ariannol - Cydnabyddiaeth
Gosododd y Clerc lythyron ger bron y Cyngor yn cydnabod bod y cyrff canlynol wedi derbyn eu grantiau:-

      Pwyllgor Glo-mân; ac

      Eisteddfod Rhyngwladol Llangollen.

      NODWYD.

      27. 
Ceisiadau am Gymorth Ariannol
(a)  Gosododd y Clerc ger bron y Cyngor y ceisiadau am gymorth ariannol oedd wedi eu derbyn.

PENDERFYNWYD rhoi’r grantiau canlynol:-

Cymdeithas yr Anabl Pontarddulais a’r Hendy - £220

Eisteddfod Gadeiriol yr Hendy - £500 (Dangosodd y Cynghorydd Mrs. B. Thomas ddiddordeb)

Band Pres Rhydaman - £365
(b) Gosododd y Clerc ger bron y Cyngor gais am gymorth ariannol wedi ei dderbyn gan Age Concern – Yr Hendy. Gofynnwyd i’r Cyngor ystyried codi swm y grant o ganlyniad i’r cynnydd mewn pris pethau fel llogi bws ar gyfer gwibdeithiau’r henoed. Roedd hefyd angen brys am gyfarpar er mwyn helpu gyda’r cynllun addysg ac adloniant, er enghraifft teledu sgrîn fflat ar gyfer y neuadd yn Arlan Gwili, cyfrifiadur a consol Wii. I orffen, gofynnwyd i aelodau newydd ac ifanc ymuno a’r pwyllgor gweithgar a estynwyd gwahoddiad i Aelodau’r Cyngor i fynychu’r cyfarfodydd yn Arlan Gwili.

Atgoffodd y Clerc y Cyngor ei fod wedi cael ei benderfynu pan yn gosod yr amcangyfrifau ar gyfer y flwyddyn 2009-2010 y dylai maint y grant i fudiadau lleol aros yr un peth â’r symiau wedi eu rhoi yn 2008-2009. Er hynny, nid oedd Age Concern – Yr Hendy wedi derbyn grant ers 2007-2008. Er nad oedd yn beth da o safbwynt cyfrifo, roedd ar y Cyngor i benderfynu p’un ai rhoi grant ôl-weithredol ar gyfer y flwyddyn 2008-2009. Byddai hyn yn meddwl y byddai’r mudiad yn gallu gwneud cais ychwanegol ar gyfer y flwyddyn ariannol bresennol. Y swm priodol ar gyfer y grant (yn ôl yr hyn a benderfynwyd) oedd £250.

PENDERFYNWYD:-

Rhoi grant ôl-weithredol o £250 i Age Concern – Yr Hendy ar gyfer y flwyddyn 2008-2009.

Rhoi caniatâd i Age Concern – Yr Hendy wneud cais am grant arall yn ystod y flwyddyn ariannol bresennol; ac

Y byddai’r Aelodau detholedig yn mynychu cyfarfodydd Age Concern – Yr Hendy (os oeddent yn derbyn rhybudd o flaen llaw).     

Plismona

      28.     ADRODDIAD YR HEDDLU
(a) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Llwynhendu yn cynnwys y ffigyrau troseddau ar gyfer mis Ebrill yn ardal Yr Hendy/Llanedi. Bu cyfanswm o 7 trosedd ac roedd 3 ohonynt wedi eu datrys erbyn hynny. Roedd ymholiadau yn parhau ynghylch y gweddill.

Fe ystyrir bod y ffigyrau hyn yn rhesymol, ac roedd y farn ynglŷn ag ymddygiad gwrthgymdeithasol yn debyg, heblaw am y ffaith fod sawl galwad wedi eu derbyn oddiwrth un achwynydd penodol.

Roedd yr Adroddiad hefyd yn cynnwys:-

(a)  Hysbysiad bod y Cyfarfod P.A.C.T. nesaf yn cael ei gynnal ar y 5ed o Fai 2009 yn Neuadd y Gymuned, Llangennech, o 6 y.h. tan 7 y.h.;

(ii) Datganiad yn dweud mai’r blaenoriaethau ar gyfer mis Mawrth oedd:

              (1) Ymddygiad gwrthgymdeithasol ym Maesderi/Heol Morlais; ac

                    (2) Ymddygiad gwrthgymdeithasol ac yfed dan oedran yn Heol Clayton; a

             (iii) Diweddariad ar flaenoriaethau a’r problemau uchod.

      NODWYD.

(b) Yna gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Rhydaman yn cynnwys y ffigyrau troseddau ar gyfer mis Ebrill yn ardal Tycroes. Bu cyfanswm o 7 trosedd ac roedd 3 ohonynt wedi eu datrys erbyn hynny. Roedd ymholiadau yn parhau ynghylch 3 o’r gweddill. Hefyd, roedd plismona rhagweithiol rheolaidd yn dwyn llwyddiant o ran datgelu troseddau yn ymwneud â chyffuriau yn yr ardal.

      NODWYD.

CYHOEDDUSRWYDD
      Hysbysfyrddau
      29.     Darparu a Newid Hysbysfyrddau
Cadarnhaodd y Tirfesurydd yn ei Adroddiad ei fod yn creu rhestr o brisiau cymharol er mwyn ei roi i’r Pwyllgor Polisi Strategol, yn ôl yr hyn a benderfynwyd.

      PENDERFYNWYD cadw golwg ar y mater.

      Gwefan
      30.     Datblygu’r Wefan a Gwasanaeth Cyfieithu
Cyflwynodd y Cynghorydd R.B. Evans adroddiad pellach ar gynudd datblygiad Gwefan y Cyngor. Roedd y broses ar fin dod i ben.

Roedd y prif waith datblygu wedi ei wneud a’r bil yn dod i £890.00 (gweler Cofnod rhif 6 uchod). Byddai angen taliad unigol o £20.00 er mwyn sicrhau blaenoriaeth mewn chwilotwyr fel Google.

Cadarnhaodd y Cynghorydd Evans hefyd y byddai gan bob Aelod e-bost newydd yn dilyn yr un fformat ac y byddai negeseuon yn cael eu danfon yn awtomatig at y cyfeiriadau e-bost presennol.
Atgoffwyd yr Aelodau gan y Cynghorydd Evans ei fod nawr yn angenrheidiol cadarnhau’r trefniadau ar gyfer cyfieithu’r Cofnodion i’r Gymraeg (fel y penderfynwyd) er mwyn eu cyhoeddi ar y dudalen we. Roedd dyfynbrisiau wedi eu casglu ac roedd un Miss H. Jones wedi cymharu’n ffafriol. Yn ôl cyfartaledd o 3000 gair y mis, byddai’r pris misol ar gyfer y Cofnodion yn dod i £150 (sef £0.05 y gair). Byddai dogfennau priodol eraill yn cael eu cyfieithu am £0.05 y gair.  

      PENDERFYNWYD:-

      Talu’r £20.00 a grwybwyllwyd uchod; 

      Aros am adroddiad pellach gan y Cynghorydd R.B. Evans; ac

Y byddai Miss H. Jones yn cael ei chyflogi ar y termau a grybwyllwyd ganddi i ymgymryd â chyfieithu Cofnodion y Cyngor yn fisol ac unrhyw ddogfennau eraill pan fyddai angen.

      YMGYNGHORI, CYMORTH A GWYBODAETH

      Cynllunio
31.     Gohebiaeth yn ymwneud â Chynllunio
Gosododd y Clerc ger bron y Cyngor yr ohebiaeth ganlynol:-

Cyngor Sir Caerfyrddin – Cynllun Datblygu Lleol Sir Gaerfyrddin: Cyhoeddiad y Papurau Pwnc Cefndir;

Dinas a Sir Abertawe – Cynllun Datblygu Lleol: Cytundeb Cyflenwi Drafft.

NODWYD.

32.     Ceisiadau am Ganiatâd Cynllunio – Adroddiad y Tirfesurydd
Fe ystyriwyd y Ceisiadau am Ganiatâd Cynllunio a restrwyd yn Adroddiad y Tirfesurydd.

NODWYD.

Materion eraill

      33.     Rhwystrau cerddwyr ar Sgwâr Tycroes
Cadarnhaodd y Tirfesurydd ei fod yn parhau i ddilyn y mater o gynhaliaeth y rhwystrau uchod.

      PENDERFYNWYD aros am adroddiad pellach gan y Tirfesurydd.
34.     Gohebiaeth yn ymwneud â Materion Eraill

Gosododd y Clerc ger bron y Cyngor yr ohebiaeth ganlynol yn ymwneud â materion eraill:-

Cyngor Iechyd Cymuned Sir Gaerfyrddin – Ymgynghoriaeth Iechyd Cymuned: Digwyddiadau’r Yngynghoriaeth;

Eisteddfod Rhyngwladol Llangollen – Cyngherddau;

Llywodraeth Cynulliad Cymru – Rheoli Diogelwch Cofebau Claddfeydd;

Asiantaeth Ynni Sir Gâr & Menter Cwm Gwendraeth – Cynllun Cymunedau Di-Garbon: Gweithdy am ddim;

Llywodraeth Cynulliad Cymru – Adroddiad Cynllun Partneriaeth Llywodraeth Leol 2007-2008.

NODWYD.

35.     Y Cynllun i Gau’r Canolfan ym Mhontarddulais 

Gyda chaniatâd y Cadeirydd, yn dilyn ei ystyriaeth o’r mater fel un brys, mynegodd y Cynghorydd J.T. Jones ei bryder dwys ynglŷn â’r cynllun i gau’r cyfleuster uchod ym Mhontarddulais.

PENDERFYNWYD y byddai’r Cyngor yn datgan ei wrthwynebiad i’r cynllun mewn termau cryf iawn. 

GWEINYDDIAETH CYFFREDINOL

      36.     Cynllunio Strategol o Faterion a Gwariant y Cyngor
Rhoddod y Clerc grynodeb o’r newidiadau i ddogfennau a threfnau safonol a chyflwyniad dogfennau newydd er mwyn helpu’r Cyngor i weithredu’n fwy effeithlon ac effeithiol. Byddai’r holl ddogfennau yn gydnaws gyda’i gilydd a byddai’r Aelodau a Swyddogion yn cael golwg cyffredinol strategol o fusnes a materion cyllid y Cyngor. Byddai’n siwr o fod rhai problemau bach ar y dechrau, yn enwedig o ran arwain y Cyfarfodydd o ganlyniad i fformat newydd yr Agenda a’r Cofnodion, ond roedd Mr. Jones yn teimlo y byddai’r datblygiadau newydd hyn yn profi’n werthfawr yn fuan iawn. 

Mae gwaith y Pwyllgor Polisi Strategol wedi bod yn allweddol i weithredu’r newidiadau hyn a nawr bod y trefnau a dogfennau newydd yn bodoli gallai’r Pwyllgor symud ymlaen i ystyried a chynghori’r Cyngor ar gynlluniau penodol, fel tawelu traffig yn y Gymuned gyfan a darparu a newid hysbysfyrddau.

PENDERFYNWYD cynnal Cyfarfod nesaf y Pwyllgor Polisi Strategol cyn gynted a phosib ar ôl Cyfarfod Misol Mehefin.

      37.     Marwolaeth y Cynghorydd T.I. Griffiths
Gyda chaniatâd y Cadeirydd, yn dilyn ei ystyriaeth o’r mater fel un brys, dywedodd y Clerc ei fod wedi danfon hysbyseb ffurfiol o farwolaeth y Cynghorydd T.I. Griffiths i’r Awdurdod Sir a’i fod yn aros am ganllawiau ynglŷn â llanw’r sedd wag oedd nawr yn bodoli yn Ward Tycroes.

      NODWYD.

ADRODDIADAU ERAILL YNGLŶN Â PHRESENOLDEB MEWN CYFARFODYDD ERAILL
38. Cynllun Datblygu Lleol – Cyfarfod Cyhoeddus

Cyflwynodd y Cynghorydd R.C. Roberts adroddiad fer ar y Cyfarfod uchod a fynychodd.

NODWYD.

